
				এই পাতাটির মুদ্রণ সংশোধন করা প্রয়োজন। 
बदक्षेित्रींन R
এখন থাক । ওগো আমি উষা-বাঘ-ভালুক নই। আমার দিকে চােখ তুলে চাইলে কেউ তোমাকে ছি ছি করবে না ।
শৈলেশ কহিল, আমি কি বলেচি, তুমি বাঘ-ভালুক ? তবে অমন করে পালিয়ে বেড়াচ্ছ কেন ? আমার কাজ ছিল। তুমি বিভার সঙ্গে ঝগড়া করলে কেন ? উষা কহিল, ও তোমার বানানো কথা, তোমাকে সে কখখনো লেখেনি। আমি বাগড়া করেচি ।
শৈলেশ কহিল, তুমি আবদুলকে তাড়িয়েচ কেন ? কে বলেচে তাড়িয়েচি ? সে এক বছরের মাইনে পায়নি, সে যাবার জন্যে ছট্ফট্ করছিল ; আমি মাইনে চুকিয়ে দিয়ে তাকে ছুটি দিয়েচি ।
শৈলেশ বিস্মিত হইয়া কহিল, সমস্ত চুকিয়ে দিয়েচ ? তা হলে সে আর আসবে না। গিরধাৱী গেল কেন ?
উষা কহিল, এ ত তোমার ভারি অন্যায় । চাকর-বাকিরদের মাইনে না দিয়ে আটকে রাখা-কেন তাদের কি বাড়ী-ঘর-দোর নেই নাকি ? আমি তাকে মাইনে দিয়ে ছেড়ে দিয়েচি ।
শৈলেশ কহিল, বেশ করেচ। এইবার বশিষ্ঠ মুনির আশ্রম বানিয়ে তুলো । সে হিসাবের পাতার উপরে দৃষ্টি রাখিয়াই কথা কহিতেছিল, হঠাৎ একটা বড় অঙ্ক চোখে পড়িতেই চমকিয়া কহিল, এটা কি ? চারশ’ ছ’ টাকা
উষা উত্তর দিল, ও টাকাটা মুদির দোকানে দিয়েচি। এখনো বোধ করি শ'-দুই আন্দাজ বাকী রইল, বলেচি, আসচে। মাসে দিয়ে
Cदि ।
শৈলেশ অবাক হইয়া বলিল, ছ'শ' টাকা মুদির দোকানে बाकी ?
উষা হাসিয়া কহিল, হবে না ? কখনো শোধ করবে না,

